
1. Wstempos

Adro raporos kamas te sikhawet buci sawi kierdziam maskar
Roma, sawe igien kamenas te witradet Polskatar pato bers 1989.
But gadzie Polskatar Saj peskie duminen soskie kajso tematos,
o Roma na ne sikade te beSen pro jekh than, but warekaj witra-
den, na pobeSena andro jekh than buzuta. Naukowcy sawe pes
andre peskri buci zaten dzienenca so witraden andro swetos na
dodikhte kada tematos. Na podile pes kata tematoha andre peskri
buci, tiz naukowcy so siklaren pat Romani kultura. Buci sawi amen
kierdziam meg niko andre Polska na kierdzias. Zathodziam peskie
celos kaj raportos sikaweta odphenibena pro najwazneder phuci-
bena sawe zadiniam. Sikawaha koda so ehin kiepeste kajso samo,
a so nane, so pes rozninet maskar Romengro swetoskro phiriben
kate Polska, a awronengro swetoskro phiriben kate Polska. Zdas
amengie sprawa kaj meg but nadzianas, a ehin tiz kajse sprawi pat
sawe nasaworo ophendziam. Kierdziam kawka waskoda bo r6zna

dziene citinena o raportos.

Kamas igien te palikeret saworenge so amenca wakierenas, kaj
odphenenas pre amare natrentna phucibena, kaj amen andre
peskre khera pszyite iteja, kaj kamenas amengie te ophenet pat
peskro na jekhwar pharo dziwipen. Sam tiz igien rada saworengie,
so pomozinenas amengie andre saworo. Palikeras Narodowemu
Centrum Nauki kaj dine towe pre amari buci he Osrodkowi Badan

nad Migracjami UW, palikeras was saworo.

Andre Polska but powodendar meg dureder dikhet pes pro Roma
banges, stereotypowo, na rado ten dikhen. Kawka amengie duminas
kaj kada raportos siklareta te haluwet te Romen, te prindziaren ten

kajsonen sawe jon ehin.



2. Naukowa phucipena

Andre amare badadnia kamahas te dikhet sar widiciot Romengro
swetoskro phiriben kate Polska. Kamahas te pindziaret so jon
dumien pat peskre witradipena, sar koda wptynindzias pre tengro
dziwpen, tengre familia he pe sawore Roma (kawka sar diket pre
kada antropologia spoteczna he historia). Pat Romengro sweteskro
phiriben kate Polska,ciacies ciuno dzianas, zas andre Europaigien
but ehin pisimen pat Romengro sweteskro phiriben kate awer
thana Europatar. Celos sawo amengie zathodziam ehin te opisinet
Romengro sweteskro phiriben kate Polska, sar koda ehas, tengri
historia. Kaja sera pat swetoskre phiribena kate Polska andre ba-
dania naukowa nane dziandli. Bijo Romengro swetoskro phiriben
kate Polska kota badania nane paciwate, nane kajse Ciaciune sar

bi pes widetas.

Amare phucipena sas kajse: Kana he katar witradenas o Roma
Polskatar? Soskie koda kierenas? Ci tengro swetoskro phiriben

ehas podobna kie na Romengro swetoskro phiriben kate Polska?

Interesinetas amen tiz, kaj kamen andre Anglia te beSet? Pre
badania naukowe wikidlam ta Anglia he joj amen interesinetas,
ale tiz waskoda kaj ehin kodoj, he wariso himar dzianas pat Roma
Polskatar? (Acton, Ingmire, 2012, Stankiewicz, 2011). Sas perdat
amende Ciekawo sar uthowenas pes o kontakti maskar Roma Pol-
skatar a awrone Romenca, te awer dzienenca andate Polska, he tiz
te awer but r6zna nacjenca sawe besen andre Anglia. Duminahas,
Ci he sar pes zmieninet dziwipen, ¢i na pobisteren pat phurani tra-
dycji, abo sar pes uthowet dziwipen andre familia maskar phureder
a terneder kadaj andre Anglia he andre Polska. Interesinetas amen
tiz ¢i dbainen he ci kamen te ulikieret kontaki dzienca so besen
andro awer thana sar jon pat peskri familia (so pes garuwet teto

taw transnarodowosci).



3. Teoria he sar kierahas
badania naukowe

Waskoda kaj amare badania naukowe, tematos ehin igen buchto,
musindziam te jawet ophuterde pre wazna informacji, pre kada so
pes akana andre kaja chwila kierdzias maskro Roma Polskatar a ehin
wazno. Kamahas tenca te powakieret he te pindziaret tengro dziwipen.
Koda klasyczno sposobos te dikhet pes tenca, te chat tenca, dinia
amen mozliwosc kaj ten feder pindziardziam he ten te chaluwas (pat

oda pisinenas antropolodzy ajse sa Buchowski, 2004, Geertz, 1983).

Ehin igien buchli literatura pat swetoskro phiriben andate Polska,
zaprindzaram pes taha, has amengie igien pomocno andro amaro
projektos. Wykozystindziam badania naukowe sawe sas kierde pat
kada tematos kaj te poréwninet dzienengro sweteskro phiriben
andate Polska he Romengro. Soha pes rozninen masker peste,

a moze ehin kie peste podobna. Ehas koda igien wazno.

Koda tematos nane tatwo. Pato Roma, tengri kultura nabarile

but na ciacie phenibena, 5aj phenes paramisji, sawonenca amen

dikhlam na jekhwar ande amari buci. DZiat np. pat kada kaj o Roma
wikiden phirutno dziwipen andro taboris, nane sikade te beSet pro
jekh than. Pat koda so furt pisinen rézna dziene so andre peskri
buci zaten pes Romenca (na ¢ia kandre Polska ale he andro awer
thana). Kajso phenipen pato Roma, det awronengie tokieder, te
wiphenen horszeder tawa pro Roma he te dikhet pre tende banges,
nane jon kajse sa amen, dziwen Ciak pro adadziwes a so tajsa ja-
weta to tajsa dikhena, na pszywionzynen waga andre koda so has
(kajso dumisagos kritikinetas o Kapralski, 2008, 2016b,Trumpener,
1992). Andre amare badania naukowe ilam te zapindziaret pes te
Romengre historyczno dziwipnenca. Interesinetas amen duj Romane
grupi sawe besen andre Polska. Karpacka Roma wicinen pre tende
tiz Bergitka Roma Cirtastar imar beSen pro polsko Spiszos he pro
Podhalis, he Polska Roma grupa sawi dopiro bescia pro jekh than
pato 50 bersa andro XX wiekos, a dogielas andre koda polityka sawi
sas uthodzi perdato Roma andro PRL-is. Kada saworo ehin wazno
kaj te haluwas, sar o Romengro swetoskro phiriben wptynindzias
pre soduj grupi, tengro dziwipen, sawe kontakti maskar tende ehas,
ehin akana. Kota braki andro badania naukowa, opisinas andro awer

than (Fiatkowska, Garapich, Mirga Wéjtowicz, w druku, 2018), kodoj



probalinas te chalot sar koda pes kierdzias kaj e polsko romologia
ani badania naukowe pat Roma na dodikhlas kada problemos. Pat
jekh sera diket pes pro Roma kaj hin phirutne, na besen buzuta pro
jekh than, a awer seratar na zaten jon than andro badania naukowe

pato swetoskro phiriben.

4.Badana naukowe
andro terenos
he sar pszedzianas

Amare badania ehas kerde andre kajse thana andre Polska sar
(Czarna Gorate, Newi Huta, Mtawa) he andre Anglia (Londyn he
Souyhend On Sea). Kodoj phirahas he wakirakhas te Romenca
kate soduj grupi Bergitka he Polska Roma. Dikhahas amen tis awer
dzienca np. misimen weradune dziene andate grupa Chatadytka,
abo andate awer thana sar Krosno, Szczecin, Dolny Slgsk. Koda
tiz sikhawet sar dziwen maskar pende Roma, kadaj andre Polska
he andre zagranica. Metodi sawe kierahas ta: dikhahas pes tenca,
pobesahas, wakierahas jekhe dzieneja abo buteder dzienenca (na-
basawahas wakeribena abo na), samas pro bonia, porebos. Andre
Czarna Gora, na baro gaw kierahas o badania perdato kawka sar
dziwen kodoj manusa pro sako dziwes, na sas problemos te dikhet
pes newe dzienenca. Andro foros kawka nane, bo o Roma kodogj
na beSen pre jekh than ale hin roscide pat r6zna dzielnicy. Wasoda

andre fora musindziam te rakhet dzienen, kaj amenge te pomozinen

te pindziaret awronen Romen kaj tenca te powakieret, najbarader
kajsi potszeba esas andro Londynos. Sas kajse dziene sawenca
likierahas kontaktos. Pat waresawo €iasos kierahas tenca mek
jekhwar wywiados. Esas, tiz kajse dziene sawe sas perdat amen-
de igien wazna, pomozinenas amengie te rakhet newe kontakti,
podphenenas sar te kieret, ¢i taches duminas, bije tengri pomoc
awetas bi amengie igien pharo mistes te realzinet amaro celos.

Pszeprowadzindziam 80-des wywiadi dzienenca kate soduj grupi
he na jekh nieformalna dumi. Maskar dziene sawonenca wakierahas
ehas tiz phureder Roma. Mangahas ten kaj te ophenen pat peskro
dziwipen. Koda esas perdat amare badani igen wazno, bo 53j pin-
dziardziam sar dziwenas andro peskro than he so §aj wptynindzia
pre tende kaj zadecindinde pes te witradet dur andro swetos o Roma
Mtawatar, Hutatar he kate Czarna Gora. Wakeribena kierahas tiz
te ekspertenca-dzienenca sawe kieren badania pat Roma he ehin
jon znana-rasaj, artystka, dzieno andato Zboros Swiadkéw Jecho-
wy (andre Anglia but Roma Polskatar pszedzian pre awer wiary)
urzednikos, dzieni so kieret buci perdato Roma, pracownikos andre
organizacja pozrzadowo. Esas tiz dziene so amengie na pacanas,

na sas ten zaufanie kie amende, na kamenas amenca te wakieret,

amen koda haluwas, esas te Romen phuj doSwiadczenia bada-
nenca. Kie amend ehas he jawta jekh, te na szkodzinet nikaskie
koteja so dzianas pat tend, pat so tenca wakierahas, so amengie
phende, paciw romani saworengie, €i wakierenas amenca €i na.
Dziene kato amaro zespotis naukowo ile udziatos andre wazna
uroczystosci sas jon pro Maskarthatengro Taboris pat Romengro
teperiszagos ¢i Romengro Khangerakro Phiriben kie Limanowa.
Pszedikhlam papira archiwalna pato Romengro swetoskro phiriben
kie Anglia andro Ministerstwo Spraw Zagranicznych a andro Muzeum
Okregowe Tarnowoste pindziardziam amen te artykutenca andre
gazeti pato Romengro swetoskro phiriben. Igien wazno akanak
ehin o internetos, bo jof det najfeder mozliwosci kaj te ulikieren

pes kontkati Romeca andre Polska he andro swetos.

5.50 wigielas amengie

pat badania naukowe

5.1 Historyczo-spoteczno Romengro swetoskro phiriben

andate Polska soskie andre kada dogiela.

Andro PRL-is swetoskro phiriben sas perdato Roma igien ograniczi-
men kajsi ehas politika he prawo. Raipen uthodzias andro 1952 bers
rozna newe przepisi prawna kaj te utrudninet Romengrie phirutno
dziwipen. Roma sawe dziwenas andro tabori polikies pszedzianas
pro beSiben pre jekh than, a pato bers 1964 zorateder naciskinenas
pre tende kaj te besen pro jekh than. (Druzynska,2015, Mirga, 1998,
Mirga, Moz, 1994). Polsko Raipen kametas kaj sawore Roma andre
Polska te dziwien kawka sar o Polaka pre jekh than he te phiren
andre buci. Kajsi ehas politika. But Bergitka Roma, omukte pengre
khera he przeligende pen kodoj, kaj sigieder §aj hudte o khera he
bu¢i np.andre Newi Huta, abo pro Tetuno Slonskos (Golonka-Czaj-

kowska, 2013, Kapralski, 2016). Andre koda samo Ciasos, rakhte

pes kajse Roma so zdecidinde pes te witradet andate Polska np.

kie Szwecja (Kaminski,1980)].

But wiadomo pato polityczno witradipena andato PRL, sar o Niemci
witradenas kate Polska, abo sar ehas Zydencar. Andro 1968 Pol-
sko Raipen kierdzias kampania kaj andre Polaka te podkieret holi
pro Zydy. Waékoda te Raipen sas pretekstos kaj te wi¢iwet Zyden
het Polskatar. Pato Roma he tengre witradipena he denasipena
Polskatar, but na dzanas. E knizka ,Than so nasci testar widzias”
(Stola, 2010) ciak ciepo ophenet kaj o Roma ehsas «elementos
sawo sprawinet problemi, nane det pes tenca te dziwet andro jekh
spoteczenstwo” he waskoda kaj has uthodzi maskarthanengri
umowa pato Niemiecka etniczna witradipena (s.239) but Roma
witradte ko RFN. O Raipen kametas kaj te jawet ten smirom
Romendar a nadazyndzas pes okazja kaj te rozphandet bare
koSibena maskro Roma he gadzie andro OSwiecimios sawe ehas
kodoj jeSieniaha andro 1981 bers. te Romengie so beSenas kodoj
odlite obywatelstwos he przymusinde ten ,kaj te omuken ta Polska
. Rakhte pes Roma sawe tradte kie Szwecja. O szwedzko Raipen
has igen holamen pre kada so kieren Romenca andre Polska.

Phende kaj kawka na kieret pes manusenca he kaj o Roma hin

15



igien dyskryminimen. Kertas pes koda saworo sar andre Polska

wprowadzinde maribneskro stanos.

Sar imar o PRL-is uperetas he sar zacinde pes 90 bersa, ta andre
kada wlasnie Ciasos najbuteder Roma zdecidinde pes te witradet
Polskatar. Sar podet o raportos sawo kierdzias o Zwigzek Romow
Polskich (2012) thana kaj dotradenas ta Niemci, Holandia, Skandy-
wania (Mirga, 1998). Ehas kajse dziene so tradenas pro azylos, he
kajse so tradenas te rakhet pes peskrenca he kierenas kodoj buci pro
kates. Na beSenas buzuta, wisarnas pes khere. Andre Polska ehas
bare zmiany polityczna he gospodarcza. O kryzos sawo ehas zorales
chindzia andro Roma na €ia andre Polska. Ando 1991 bers ehas igien
bare koSibena a nawet maribena Mtawate maskar Polaka a Roma,
pat koda pisinenas andro gazeti, zatenas tiz pes koda tematoha
andre peskre bucia naukowcy (Giza-Poleszczuk, Poleszczuk, 2001,
Kapralski, 2016a). Kota problemi andre Mtawa maskro Roma a awer
dziene ile pes kotestar kaj ehas kodoj kajse Roma so witradenas ko
Niemci he barwalarde pes, bikienenas o auti. Ehas kajse Polaka so
sas Cioreder he nasci witriminenas kaj o Roma pes barwalaren. Pre
Mtawa dikhet pes sar pro foros andre sawo nabarilas nenawistno

wakeriben, a nawet maribena pro Roma Polskate andro 90 bersa,

waskoda tiz rakhte pes dziene kato Roma sawe zdecidinde pes te
witradet. Koda na tacies wptynindzia pro Roma sawe acile andre
Mtawa ,na sas jon imar kajse zorate sar sigieder bo dziwenas kodoj
ciuneder Roma, daranas pes, dziwipen pro sako dziwes kierdzias
pes phareder. Nane dziwno kaj andre kajsi sytuacja o Roma du-
minen pat witradipena. tengro drom cirdet pes ko Niemci. taches
tes dzianen, kodoj imar andro 80 bersa, a nawet sigieder rakhte
than Roma Polskatar, a o Hamburgos acila wazno than pre mapa
pre Romane swetoskre phiribena Polskatar. Kawka pes uthodzia
kaj o Niemciimar na kamen ani te pszytet ani te zalkieriet dzienen
so omukte peskre thana kawka sar sas andro PRL-is. Pas Roma
terdzila dar kaj ten wichiwena pate kie Polska, so o Niemci imar
kieren andro 1990 bers he wisaren pate kate dzienen sawen nane
ten legalno beSipen andro Niemci. Andro kada samo €iasos zacinen
o Roma te witradet kie Anglia. Kawka duminas kaj wikidle peskie
Roma drom kie Anglia waskoda kaj andro Niemci sas igien pharo
te achiot. Polaka witraden kie Anglia pro zamanglipen kotendar so
imar besen Angliate (ajse so ehin ten obywatelstwos angielsko),
a 0 Roma zden pro azylos . O angielsko Raipen andro 1995 bers na

dopaciatas, soskie kawka but wnioski pro azylos sthowen o Polaka.

Andre awer bersa Anglia zaphendzias, kaj kota dziene so kamen Tabelal.

te hudet statusos ,denasto”perdato phuj traktiSagos andre Polska Whnioski o azylos sthode ande Anglia he ando Niemci ando bersa
hudena cikneder zapomogi socijalna. Ehin mozliwo kaj daratar 1991-2004.
perdat kota zmiani, o wnioski azylowa andate Polska andro 1998 Th
a; dzenia: 199111992 {1993 [ 1994 [ 1995 [ 1996 | 1997 | 1998 | 1999 | 2000 | 2001 | 2002 | 2003 | 2004
beré meg sigieder baronas. Perdato Polsko Raipen, koda na has Eglcsk(; zenia:
tachi sytuacja, akor dowakerenas pen kaj e Polska te wdziat andre Wnioskioazyl |20 |90 [155 |360 [1210{900 |565 |1585|1860(1015(630 990 [122 |21
sthode andre
UE. O angielsko premieris, Tony Blair pisindzias lit (andro dziwes Wielka Brytania
21.09.1999) ko Polsko Premieris Jerzy Buzek zwrécindzias teskie Whnioski 0azyl |b.d. [bd. {b.d. [bd'|200 [190 [210 |49 |42 |260 |185 |66 |44 |24
sthode andro
uwaga kaj imar ehin sthode jekh ezeros wnioski azylowa he kota Niemci

whnioski sthode Roma Polskatar. Awer kajso lit biciadzias o Tony
Kierdziam korkore pre kada so terdziotas andro;
Blair ko premieris Leszek Miller andro 2002 bers, he pisindzias kaj

ehin zaniepokoimen, kaj kawka but he Roma kate Polska dzianen 1. Asylum Statistics United Kingdom 1999, Jo Woodbridge, Di
sar pes zdet andre Anglia pro azylos he dzianen sar koda te kieret. Burgum, Tina Haath, 17/00, 12 Oct 2000

(podobno lit hudlas tiz o premieris Czechendar. dikh.Sobotka, 2003). 2. Asylum Statistics United Kingdom 2000. David Matz, Rachel
Tetuni tabela sikhawet sar pes zmininetas pes sigieder ci polikies Hill, Tina Heath, 25 September 2001 17/01

Romengro swetoskro phiriben Polskatar andro Niemci he Anglia 3. Refugees and Others of Concern to UNHCR 1998 Statistical
andro bersa 1991-2004. Nasci phenas keci Roma zdenas pes pro Overview, Geneva

azylos, waskoda kaj o papira sikhawen cia obywaelstwo, nane

1 Pomimo koda kaj nane informaja pat koda tematos,5aj zathowas kaj wnioski
pro azylos ko Niemci andate Polska has baro andro 90bers.Wedtug Refugees
and Others of Concern to Unhcr1999 Statistic Overviev ando bersa 1990-1999
andro Niemci sthode 19500 wnioski o azylos, andre Anglia ¢a 6 240.

wiadomo ¢i koda ehin Polskatar Rom ¢i awer dzieno.

4. Refugees and Others of Concern to UNHCR 1999 Statistical
Overview, Geneva, July 2000

5. Dane za lata 2000-2004 w Wielkiej Brytanii i Niemczech:
UNHCR Population Statistics Reference Database (data do-

stepu: 21.08.2018)

So wazno kota baro Romengro swetoskro phiriben andate Polska
doprowadzindzias andre koda kaj rozwininde pes programi po-
mocowa perdato Roma kaj ten te zalikieret andre Polska,uthodo
tiz ehas programos sawo dinias bare mozliwos¢ Romengie te
podhazdet edukacja, beSipen, sascipen he buci. Kawka achilas
uthodo pilotazowo Raipengro programos perdato Roma andro

wojewodztwo matopolskie pro bersa 2001-2003.

Ostatnio wazno rzecz sawi pes kierdzias to kada kaj e Polska wgiela
andre UE andro 2004 bers. Akor oputerdzias pes drom perdato
kata Roma so na witradte bo nachas ten kontaki pate Polska he na
ehas ten mozliwosc te witradet. Najbuteder Roma witradte kate

Bergitka Roma.

5.2 Cikniori historia pat Romengro swetoskro phiriben

kate Mtawa, Newi Huta he Czarna Gora.

Kaj pes te zdecidinet pro swetoskro phiriben kampet warekas te
dzianet, najsigieder pomozinet andre koda familia. Romen ehin
igien bare famili rozscide maskar Polska, Niemci he Anglia. Kontakti
ehin najwazneder. Na saworen ehin kajse sama he na saworengie
ehin dino kaj tendar 53j skozistinen. Amen andre badania nauko-
we zailam pes duje forenca andre Anglia Londynos he Southen
on Sea. Ehas jon przystankenca, kie sawe tradenas he o Bergitka
Roma he Polska Roma kate thana andre Polska pat sawe upreder
wakierahas. Roma Polskatar dotradenas tiz andre awer fori andre
Anglia — Leeds he Sheffield. 0 Roma Mtawatar witradenas andro
Niemci imar andro 1980 bers. Sar imar ophendziam upreder, has
ten kodoj but kontakti bo imar andro PRLis denaSenas Polskatar.
Andro 1991 bers, andre Mtawa dogielas andro maribena Roma
Polakenca, kada zas sthodzia pes pro witradipena pate granica
he ehas koda najfeder powodos kaj te hudet o azylos. Pre bareder
skala ehas Romengro swetoskro phiriben kate Mtawa sar e Polska

wgielas andre UE. Akor o Roma Mtawatar zachinde te tradet andre

Anglia. Anglia ruzninetas pes Niemcendar koteja, kaj e Anglia detas

legalno beSipen he buci.

Andre amare badania dodikhas, kaj maskar Mtawska Roma, kota
so witradte he kota so acile zorato kamlipen, ko than kaj wibarile,
beSen, iteja teperen peskro dziwipen. Mtawa perdat tende ta than
sawo dzianen chaworestar, bezpieczno, than kaj “Saj widzias raca-
cha he rakheja pes dzienenca sawe taches dzianes”. Pro fora andre
Europa kawka na dikhen. Dodikhen kaj beSiben nane kodoj kajso
bezpieczno, a 0 manus Ciujinet pes sarbi achilas korkoro. Pat koda
so sundziam he dikhlam duminas kaj e Romani nacja pat ostania
30 bersengre swetoskre phiribena achilas igien wytracimen a takri
kultura he jednoScia nane kajsi zorali sar sas angtat 1989 bers.
But Roma beSen akanak dur kate Polska andro Niemci, Angliate,
andre Irlandia, he andre Kanada a kada znacinet kaj 5aj jon dziwen
maskar rozna narodi he andre r6zna thana. Dureder ulikeren zorate
kontakti thance kaj dziwenas, kaj np. ehas parunde tengre dada, Ci
awer dziene kate tengri familia. Imar tradycyjnie andro 1 listopa-
dos, mtawska Roma pszytraden kaj te dikhet pes saworenca paso

skamind he te teperet pengre muten.

Awer Romani grupa maskar sawi kierahas o badania naukowa, ta
o Bergitka Roma. Wakierahas Romeca kate Matopolska sawe be-
Sen andre Czarna Gora pro Spisosz he andre Newi Huta — dzielnica
Krakowoste. Wyrdzninen pen katar Polska Roma he katar awer
Romane nacji (Lowara, Kalderasza, Chatadytka, Sasytka) koteja,
kaj Cirtastar ehin beste pro jekh than. Andre bersa 50 he 60 andre
Polska thowenas newe fabriki, zaktadi, kampetas but dziene andre
buciigien but dziene. Roma dodihle kaj ophuteren pen tengie newa
mozlwosci, buci, khera. Witradenas gawendar pat feder dziwipen
(Kapralski, 2016 a, Mirga, Mr6z,1994). O Roma Czarna Goratar
rzadko kana witradenas andre Anglia ¢i Szwecja andro bersa 90
a sarimar witradenas to pate buci. Katar tende na but dziene achile
kodoj te beSet a sar imar to awskoda kaj ile kodoj wera, abo kawka
pszypatkowo. Dopiro sar e Polska wgielas andre UE andro 2004
bers, awlas ophuderdo drom he o Bergitka Roma zacinde sweto-
skro phiriben kie Anglia,pre igien bari skala. Roma sawe wisarde
pes pate phenenas, kaj tengre witradipena to phuj wiboris he igien
bare dumiSagi jekha seratar feder, tokheder dziwipen a pre awer
sera dukh andro ito pat peskre sawe acile andre Polska. Kawka sar

he o Roma Mtawatar, Czarnogdrska Roma phenen kaj ,kadaj esam

kie peste he peskrenca” phendziasamengie jekh Rom, so wisalilas
pes pate. A znacinet koda kaj o witradipen det e Romen waresawo
barwalipen, ale tis$ $aj nasawen e paciw romani maskar awer Roma

andre rozbarardzi familia.

Andre Newi Huta widichot koda mek awer. Kawka sar e Polska Roma
he Bergitka Roma andato koda foros, probalinenas te zdet pes pro
azylos andro Niemci andro 90 bersa. Amare badaniendar jasno wi-
dichot, kaj dodziandte pen pat koda kate Polska Roma. Sar phenenas
amengie, dodziande pes tendar sar te pszedziat e granica, kaj he sar
pes te zdet pro azylos, te hudet o pozwolenie besiben kodoj. Perdat
koda kaj imar angteder witradenas o Roma Hutatar pro swetoskro
phiribe, kada kaj wgielam andre UE na ehas kajso wazno kaj te witradet
sar perdato Roma Czarnagodratar. Romengre swetoskre phiribena
andate Newi Huta kawka samo sar tis Mtawatar doprowadzinde

andre koda kaj so jekhwar ta ciuneder dichot e Romen andro foros.

24

5.3 Sieci spoteczna, familijna he witradipena
— dziwipen andre grupa pro swetoskro phiriben

he amare ustalenia.

Koda so ehin ¢ia Romengro i dziat pato Polska Roma Ci Bergitka,
anane ko na-Roma, ta ehin dziwipen khetanes he andre familia. Cate
famelije witraden razem, beSen razem, a sar imar ehin pate zagranica
to adeci wakieren peskrengie kawka ten pszekeren, keren saworo
kaj ten te scirdet kie peste. Jekh kotendar so amenca wakieretas
phendzias: ,nane wazno kaj,ale musinas te jawet razem” kota tawa
ehin ciacikane. Kajse przypadki, kaj wareko tradet korkoro he beset
dur kate peskre ehinigien rzadko. Dziwipen andre grupa, razem det
saworengie zor, na tet ten dar, pomozinen peskie. Awrona seratar
phureder pilninen, so ko keret he sar pes zachowinet. Perdato Roma
sawe uznainen Romanipen ehin koda igen wazno sprawa. DZiene
sawe na dziwen maskro Roma he buteder ciasos spendzinen na
Romenca Saj peskie wareko duminet kaj na zachowinen Romane
zasadi he §aj jawet kajso dzieno magierdo. DZiwipen andre grupa
sphandet pes kotenca so jawe pate. Dikhlam kajse przypadki, kaj
Romani familia zrezygnindzia azylostar ¢i to andro Niemci ¢i to

andre Anglia he decidinenas pes te wisalot pate, kaj pes te rakhet

peskracha familiacha, bo sar ehas andre procedura azylowo, nasci
omukenas pengro than. Bio dziwipen familiaha ehin dar kaj e fami-
lia pes rosperta. O Roma andate Polska, sawonenca wakierahas,
wirakhte pengie peskre droma he dromora pre swetoskro phiriben,
korzystinenas otendar so imar ehas, pomozinenas he scirdenas
peskren, zathowenas newe kontakti awrone Romenca. Korzy-
stinenas kotestar sawore, ale tis wimaginenas kaj jekh jekheskie
te pomozinet (opieka, te rodet buci, kher, pomoca paso zasitki),
kampetas tiz te jawet maskarat andro wspélno Romano dziwipen
pro sako dziwes (paso bolipena, weri, porobi). Koda znacinet kaj
kazdo jekh poddet pes kontrolakie awer Romengie andre grupa.
Ehas kajse so na denas pre koda zgoda — ,me kata dzienenca kate
familia na kamaw za but pes te zadet, familiaha ta pre fotka taches
pes widziat". Kamenas te jawet niezalezna kate dalszo famelija ale

na odchiwenas ten he kamenas te ulikieret o kontakti.

5.4 Koda so phurano he sar pes dowakieren

Romane grupi maskar pende.

Amare badania pierszo razos sikhawen kaj andre Polska badania
pato Roma kaj kontaki maskar Polska Roma he Bergitka ehin so-
jekfar ta feder he ulikieren pes. Droma sawe uthode o Roma pro
swetoskro phiriben he koda kaj kamenas te beSet andro Niemci
he Anglia, spowodindzias kaj buteder dziene kate soduj Romane
grupi wdzian penca andro kontakti. Buteder dziene ten penca wera.
But Roma andate Polska potwierdzinen kaj kawka ehin, ale tiz he
amen najekfar dikhlam abo Sundziam, kaj ten pes maskar pende
he ulikieren kontakti Angliate. Sas kajse Roma so ophenen kaj sar
pszyrdenas kie Anglia pmozinde tengie dziene andate awer grrupa,
pszite ten kawka sar peskren. O Roma Polskatar roden pen (andre
koda akanak igen pomozinet o internetos), he tiz waskoda kaj ehin
internetos buteder dziene ten pen masakar soduj grupi. Kampet te
phenet, kaj e wspolnota Romani pre swetoskre phiribena phainet te
Romen kie peste, a koda znacinet kaj nane kajso igien wazno sawe
Romendar poddzian, ale kaj ehin Roma kate Polska. Wtasne kada

kaj ehin Polskatar sphandet he integrinet ten. Ale o phura podziati

jachon. Prindziardziam kajse Romen andate Polska Roma, so na
ehas ten ani jekh kontaktos te Bergitka Romenca abo kajsen so
phujes pre tende wakierenas, ale kajso samo wakeriben Sundziam
kato Bergitka Roma. Mtawska Roma he Czarnogorska Roma, nasci
pen rakhte andre Polska, na ehas ten kajsi szansa, dopior andro
Londynos i Southend one Sea szanse ehin bareder kaj 5aj pen
rakhen paso bolipena, koncerti romane, porebi. Sar kierahas amare
badania dikhlam sar andro jekh than beSen he wakieren he chan
penca. Waskoda kaj ulikieren kontakti maskar pende he but dziene
peha dziwet musinde pes te rozwakieret pato Romane zasadi. DZiat
pat dziuwlengro than andre Romane zasadi. But Romnia andate
Bergitka grupa, sawonenca wakierahas phende kaj andre Polska
urenas pen “normalnie” — phirenas andro hotowa ci harne rokla, to
andre Anglia urenas pen kawka sar o Romnia andate grupa Polska
Roma, urenas dzindziarde, kate rokla dzi kie phuw. Kajso urawipen
detas tengie poczucie kaj ehin ciaciune Romnia. To samo ehin sar
dziat pato awer zasadi andro Romanipen, kaj te odzielinet so ehin
pat dziuwlengri sera, a so pre mursikani. Dziene sawenca wakie-
rahas phende amengie kaj Romni, dziuwli kate Bergitka Roma sar

tet pes Romeja kate Polska Roma ¢i Hatadytka musinet te pszytet

Romeskre zasadi. Ehin kajse dziene andate Bergitka Roma sawe
uwazinen kaj ehin tengie koda nachido he koda nane tengro. Bergitka
Roma phenen kaj Polska Roma kamet tenca te rzondzinet, a kaj te
sikhawen kaj ehin Roma musinen te pszytet tengre zasadi. A inke
perdato Polska Roma €i perdato awer Romane grupi, kontakti ro-
dzinna Romenca so na likeren pen tradycjatar, nane taches dikhte
he narazinet ten kaj 5aj tengie jawet zacido kaj pes lenca zaden,
a nawet 5aj jawen magierde. Zacirdte soduj serendar familjengre

kontaki ehin trudna he jekhengie he awronengie.

Kontakti Bergitka Roma he polska Roma kawka andre Polska sar
he Angliate, nane bio konflikti. Andro internetos, pro Fejsbukos
ehin akanak kajsi moda kaj o Roma kieren lajfy, sikhawen sar dzi-
wen, bijawa, bonia. Palis dziene sawe ten obdikhen andre Polska Ci
andro swetos pisinen komentazi, sthowen zyczenia. Ehin tiz lajfy
sar peswareso igien wazno kierdzias maskro Roma he kamen kaj
buteder Roma te dodzianen pes pat so dziat. Najekhwar Romane
lideri sthowen pengre oSwiadczenia, odezwi ko Roma pat Romane
sprawi pro kanatos Yoy Tube. Dowakieren pes maskar pende pat
internetos he wykozisinen andre koda chiba romano, polsko he

angielsko. Koda ehin igien ciekawo bo misinen o chiba he dzianen

pat so dziat. Internetos powodinet kaj maskar familie nawet sar
beSen dur ehin kontaktos, pozwolinet tenge te likieret pes andre
grupa he te na bisteret sar kampet pes te zachowinet kaj palis te na
jawet tadz. Andro dZiwipen pro sako dziwes Roma musinen taches
andre peskre Sere te duminet sar te dziwet andre newe thana An-
gliate kawka kaj te na zabisteret phurane Romane tradycji, he katar
jon ehin a so najwazneder kaj te jawen ciacikane Roma. So ehin
ciekawo to koda so tonczynet saworen Romen Polskatar, a koda
wtasnie ehin kada kaj ehin jon Polskatar. Dureder ehin wazno kate
sawi Romani grupa podzian, ale najwazneder sawi famelijatar. Sar
pes beSet maskro adeci rozna dziene pat rézna kulturi andro kajso
foros sar o Londynos kamepet te dzianet sar te ulikieret koda ko me
som. O Roma igien taches dzianen sar koda te kieret kaj te jawen

Roma he Roma Polskatar he Polaka he Anglika.

5.5 Dziwipen andre Anglia-barwalipen,

siklaripen, buci.

Perdato but familii sawonenca kierdziam o wakeribena beSipen
andre Anglia ehin perdatende okazja kaj pes te barwalaren, te pod-
hazdet peskro than maskro na-Roma, ophuterdo ehin ten drom ko
siklariben, buchteder kontakti manusenca, te dodzianet pes buteder
pat swetos he sar pes andre teste te odrakhet. Kodaso ophenen
manusa sawe jawte kie Anglia sar sas cikne chawore he skuncinde
angielsko siklaripen abo so phende tengre dada, na rézninet pes
but kotestar so ustalinde o naukowcy sawe zatenas pes Polskone

swetoskre phiripnaha (Burrel, 2009, Garapich, 2013, White, 2011).

Kada kaj ehin ten tachi opieka socjalno, sigieder 5aj doresen khera,
nane problemos te rakhet buci he koda sawe ehin bare mozliwosci
perdato chawe, to phende kaj koda ehin najbareder tachipen sawo
doresen pre swetoskro phrirben. Nawet sarbi muSinenas te pocinet
waskoda koteja kaj kontaki familiaha andre Polska na ehin kajse
sarbi kamenas abo na podlikeren Romani tradycja he chib. Ehin kajse
phureder Roma Angliate, kaj dukhat ten koda, kaj tengre chawe

he wnuki na zawse wakieren pro romanes he na ulikeren Romane

tradycji. Wspolno perdato buteder dziene badimen ehin koda kaj
pro sako dziwes andre Anglia nane dyskryminimen perdato kada
kaj ehin jon Roma, akceptimen ten, a sar witraden andre Polska
dodikhen kaj ehin dyskryminimen. Dzwipen andro kajso than kaj
dziwet adeci dziena pat r6zna kulturi, powodinet kaj manus ehin
nadodikhto kaj ehin awer. Phenen kaj andre Anglia ,na Ciuinen
kaj dikhen pre tende bo ehin Roma“, niko pre tende na sikhawet
angusteja ani jawnie nane dyskriminimen. Sar wakeren ,kadaj
nane dyskryminacja” podkreslinen, kaj tokhes tengie te wdziat
maskar adeci r6zna kulturi andre bare angielska fora. O dziwipen
andre Anglia sikawet tengie sar bangies dikhen pro Roma andre
Polska. Andre Anglia dikhen pre tende kawka samo sar pro Polaka
na jekhwar kada tengie pasinet. Andre Anglia ehin tiz kawka kaj
rakhen pes na-Roma kate Polska, Romenca Polskatar andre Pol-
sko sklepa (kaj rado cinen) ¢i andre buci. Na-Roma pszechordinen
peskre uprzedzenia ko Roma, he jon phenen Anglikiengie kaj koda

ehin Roma na Polaka.

5.6 Romengro swetoskro phiriben

sar wptnindzia pre tengro religijno dziwipen.

Jekhistotno so ustalindziam andre amare badania ehin analiza konwersji
(sar pszedzian pre awer wiara) Roma andate Polska imar buteder sar
25 (bistepané bers) pszedzian andro ChrzesijaAsko Zboros Swiadkéw
Jehowy. Sar phenen o Swiatki Jehowy &aj jawet buteder sar ezeros
Romane wiznawci, trudno te phenet ¢i koda ehin ciacies. Dumi sawe
amenca denas Swiadki sar he na Swiadki, he ofa so odgete andate
zbori dichot kaj pre awer wiara pszedzian igien but dziene, ehin koda
powszwchno, prawie sawonenca so tenca wakierahas phenenas, kaj
andre familija ehin ten choc jekh kajso dzieno so pszegielas pre awer

wiara. Soskie o Roma dzian andro zbori Swiadkéw Jehowy?

Bo 0 zboris Swadkéw Jehowy ta bezpieczno than ehin kodoj kawka
sar andre famelija. Ehin kajse dziene so phenen, kaj sar pen rakhte
andre Anglia o zboros ehas tengro dujto kher. te Polkenca toncinetas
ten kada so jekh he awer dzianen chib he kultura. Roma ile udziatos
andro zborosko dziwipen. Pomozinenas tengie te wirainet te stresoha
he te maret pes te problemenca sawe terdzionas tengie kaj te chudet

statusis imigracyjno. Pro samo poczontkos sar kamenas kodoj te

zabeSet wazneder ehas koda than kaj $aj pes dodzianenas sar so te
doreset khera, buci, so pes tengie nalezinet a so na. Pomozinenas
Romengie. Waskoda kaj o Roma kierenas buci andro zboros sikade
pen te citinet, Sukar pes te wiphenet, te argumentinet, buchteder te
prindziaret o swetos. Pomozindzias koda tengie feder pes te integrinet
awronenca, Polakenca sawe tiz wikidte swetoskro phiriben. Saj phenas
kaj dodikhlam andro dZiene sawone wakierahas koda kaj acile Swiadki
Jehowy ehin perdatende sarbi chudte barwalipen he integracja. Zboris
Swiadkéw ehin atrakcyjno perdato Roma bo ehin kodoj uthode zasadi
igien podobna andre kada so ehin andro Romanipen. Dziat pat koda
kaj ehin zorato podziatis pre koda so nalezinet kie dziuwli he ko murs
andre famelija, skromnos¢ he tradycja andro urawipen he dziwipen,
paciw phurengie, he kada patsoste pes na wakieret a ehin maskro
Rom he Romni. Igen wazno perdato Swiadki Jehowy ehin rat np. nane
wolno ani te det warekaskie peskro rat ani tiz te pszytet. Pato rat an-
dre Romani kultura tiz ehin wareso. Phenenas kaj te Swiatkien ehin
tiz kajso wareso podobno sar ko Roma Mageripen. Dzieno 53j jawet
wycido kato Zboris sar kiereta powazne przestempstwo, kiereta buci
andro stugadzia, Sungune, banges dikhen pre symbole narodowa (kajse

sar flaga, Swiatki phenen kaj patiw flagakie to zabobonos).

5.7 Wisaluwena kie Polska.

Brexsitos.

Andre but wakeribena Romenca sawe wisalite pen pate det pes te
dodikhet, sar zorates ehin jon spandte te thanenca he dzienca katar
poddzian, koda ehin kamlipen ko than kaj wibarile, kaj dziwenas
tengre dada he famelija. Sar phendzias amengie jekh ekspertos
andate Romane sprawi. Ehin kajse Roma kaj perdat tende swetoskro
phiriben he beSipen andre Anglia ehas igien pharo, Ciuinenas pes
kodoj korkore he na pasinenas kodoj. Dziene kate Bergitka Roma
phenenas, kaj nasci pobisteren thana katar ehin he dziwipen sawo
ten kodaj sas, a sawo Angliate nasci prowadzinen (bari familia-
,Sukareder than, but dziene sawe dzianen). O wisaluwena perdat
tende ehin wazno bo sikhawet tengie kaj e wspdlnota det tengie
zor, wsparcie, brainet ten, pomozinet andre but sprawi, he zaten
than maskar peskre Roma, a $aj koda nasawenas sar witradte he
rakhte pes maskar awer dziene a zalezynenas tendar ¢i koda ehas

familia ¢i znajomi.

DoSwiadczenia sawe skidte dziene pat swetoskro phiriben, a pa-

lis wialile pen pate zorateder wzmocinde kamlipen ko than katar

witradte, he ko dziene sawen omukte, ehin kie peste. Perdat awer
dziene o wisaluwena na has mozliwa bo cato famelija dziwet he
ehin andre Anglia, zas musinenas bi te omukhet peskren a koda
igien na kamen. Perdato dada ehin wazno, kaj o chawe sawe phiren
andre angielsko szkota, taches pes odrakhen andre koda systemos
a ehin dar, kaj andre Polska bi kawka na jawtas. Kotestar so amen
dodziandlam pes ehin Roma sawe igien pes zastnowinen he ehin
Ciepo pes daran sar koda saworo jaweta, na kamen pes te wisa-
lot, kawka samo duminen, tiz na ¢iak o Roma ale he awer dziene
Polskatar. Andro czerwcos 2016 bers sas kierdo referendum andre
Angli, ¢i kamen kaj e Anglia te widziat kate UE. Buteder dziene
ophende pes pat Bexitos, a koda nane mistes perdato dziene pro

swetoskro phiriben kate Europa, perdato Roma tiz.

6. Pre agor saworo
skidlam te jekh

Sar skoncindziam o badania naukowe uSwiadomindziam peskie kaj
imar 25 bers ehin najbareder etniczno swetoskro phiriben andate
Polska — andro 70 bersa sar o Niemci witradenas, €i o polska Zidi
andro 1968 bers. Kampet te phenet, kaj kota but dzienengro etniczno
swetoskro phiriben andate Polska pszegiela kawka, sarbi na jawetas.
Trundno koda te ttumacinet kaj ¢Ciuno dziene witradenas, bo sar dihlam
Angielsko Raipen pisinenetas lita kie Polsko Raipen kaj ezeros Roma
catone famelijenca pszytradte kie Anglia, koda $aj prowadzinet andro
dyplomatyczno spiecie. Przypadki Mtawatar, Newi Hutatar he Czar-
nogoratar sikhawen kaj sar dikhet pes pro Roma he tengre sasiady,
he sarbi ginehas keci ehin gadzie a kecie Roma to wydziata amengie
kaj buteder Roma niz gadzie decidinen pes pro swetoskro phiriben.
Pat koda wakierenas imar o Romane organizacji, ale amaro nauko-
wo raportos ehin pirszo sawo potwierdiznet koda faktos. Romengre
swetoskre phiribena doprowadzinde andre koda kaj andre Polska ehin

but ¢iuneder Roma niz sas a $aj jawel meg Ciuneder.

Awer amaro wnioskos ehino kajso, kaj Romengro swetoskro phiriben
na ehas buteder ,awer” ani ,egzotyczna” bo phenet pes kaj phiriben
ehin andre tengri kulturata, ale ehin socjologicznie, ekonomicznie he
historycznie sphandte Polskona historiaha he thanenca kaj beSenas.
Romengre swetoskre phiribena pato 1989 bers jekhe seratar ehas
mozliwa bo ophuterde ehas droma andre kaja czesc Europy, a awrona
seratar ehas zmiany polityczna he gospodarcza dziwipen sas pharo
he rodenas feder than andro dziwipen. Jekh dziene witradenas ko-
doj he pate nielegalnie, a awer witradenas he mangenas pat azylos
polityczno. Waskoda, kaj kota witdradipena ehas catone famelijenca
azylos polityczno ehas perdat tende najfeder, dodatkowo barotas bari
holi Polakendar ko Roma, bo ehas jon coreder he rodenas pszyczyna

a rakhte peskie kozten ofiarnen — Romen.

Podobnie ehas pato 2004 bers pre Romengro swetoskro phiriben
ale akor ehas pre but barader skala. Koda sar pengie denas rada
te zatet pes phureder manusenca, dadenca sawe acile khere,
sar peskie uthowenas dziwipen kodoj kaj witradete, roztunka,
wisaluwipena $aj zaryzykinas he phenas, kaj te Romengro swe-
toskro phiriben Polskatar nabut rozninen pes kato awer dzienegro

Polskatar.

O swetoskro phiriben sikawet igen but kontakti maskar Romane
grupi, so ehin sphandto beSipnaha, newe prindziaripena. Wakierhas
dzienenca pato duj grupi, dikhlam kaj ten penca weri, sigieder kieren
razem rozna bucia. Jekha seratar Polska Roma ulikieren phurani
Romengri kultura, a o Bergitka Roma szainen he ta pszite. Awra
seratar ehin oporis kate Bergitka Roma kaj Polksa Roma kamen
tengie te nachiwet Bare Szereskri wtadza. Kada saworo sikhawet
kaj uthowet pes newo wymiaris andre Romani tozsamos¢, sawi

phaget phurane podziaty maskar tengre grupi.

O Roma sawe besen pate granica zden peskie sprawa ko jon ehin,
ehin Swiadoma kaj ehin tiz Polaka, iteja teperen than katar poddzian,
rozumine he Ciuinen so kode ehin PolskoSc. Sikawet pes koda pro
sako dziwes, rado chan Polsko chaben, ophenen sawi Polska ehin
Sukar, obdikhen Polsko telewizja ¢i basawipen, teperen peskro ter-
nipen andre Polska. Podobie ehin ko Polaka. Dziene sawe pszytradte
sar sas chawengie abo pes ulile Angliate, ehin ten buteder sthodzi
tozsamosc. Ehin jon Romengie, a ale tis Polakengie, Anglikiengie,
podobnie sar tengre rowiesniki kate Polska. Polskaha tuncinet ten
familia he tradycja, ale o kregos szkonlo he edukacyjno ehin imar

angielsko.

